
Palijativna medicina predstavlja jednu od novijih subspecijalističkih 
grana moderne  medicine.

Glavno središte interesa palijativne medicine je briga za terminalno 
oboljele  bolesnike, odnosno bolesnike u završnom stadiju bolesti, 
gdje klasična, kurativna medicina svojim dijagnostičko-terapijskim 
kao i naučno-tehnološkim pristupom više ne može vratiti bolesnika 
(pacijenta) u stanje zdravlja, odnosno odsustva bolesti.

Palijativna medicina  obuhvaća tri područja: smirivanje simptoma, 
psihosocijalnu podršku pacijentima i njihovim njegovateljima te 
etičke probleme vezane uz kraj života.

Palijativna njega je njega  kojom se poboljšava kvaliteta života pacijenata 
suočenih sa neizlječivom bolešću, kao i njihove porodice kroz pre-
venciju i olakšavanje patnje putem ranog otkrivanja i nepogrešive 
procjene u liječenju boli i drugih simptoma bolesti.

Kad se dijete i porodica suoče s produženim liječenjem maligne 
bolesti te se ista nalazi u terminalnoj fazi, zdravstveni profesionalci 
moraju osigurati najbolju moguću njegu te omogućiti fizičku, psihološku 
i emocionalnu podršku djeteta i članova porodice  tokom neizvjesnog 
perioda liječenja bolesti te u trenutcima završetka liječenja.

Teška neizlječiva bolest kao i smrt djeteta je posebno stresan 
događaj kako za članove porodice tako i za MS/MT koji su u zadnjim 
danima uz dijete. Stoga je od veoma velikog značaja educirana 
MS/MT koji na nivou kućne njege u PZZ vode brigu o ovim pacijentima.

Kako su potrebni pacijentu tako su bitni i cijeloj porodici kao podrška 
u tim danima.

CILJ PALIJATIVNE ZDRAVSTVENE NJEGE JE OSIGURANJE
TERAPEUTSKE OKOLINE, UZ POBOLJŠANJE STEPENA
KOMUNIKACIJE. 

STOGA JE EDUKACIJA ZDRAVSTVENIH RADNIKA JEDINI PUT 
DA SE OVAJ ZAHTIJEVAN POSAO OBAVLJA U SKLADU SA 
SVIM NAUČNIM I LJUDSKIM PRINCIPIMA.


